
	1. ՀՀ սննդամթերքի անվտանգության տեսչական մարմին

	20.07.2021թ.

	
	N 01/06.1/1/4640-2021

	«Հայաստանի Հանրապետությունում դաբաղ հիվանդության շճահետազոտության ռազմավարական ծրագիրը և միջոցառումների կատարման ժամանակացույցը հաստատելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ վերաբերյալ առաջարկում ենք հետևյալը.
1. [bookmark: _Hlk77249612]Նախագծի N 2 հավելվածով հաստատված Հայաստանի Հանրապետությունում դաբաղ հիվանդության շճաբանական  հետազոտության ծրագրով նախատեսված միջոցառումների ժամանակացույցի «լաբորատոր փորձաքննություն» միջոցառման պատասխանատու սահմանել նաև Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությանը։
2.  Նախագծով անհրաժեշտ է սահմանել նաև Նախագծի N 1 հավելվածի VII գլխով սահմանված մոնիթորինգի իրականացման պատասխանատու։

	2. ՀՀ ֆինանսների նախարարություն
	29.07.2021թ. 

	
	N 01/8-1/12118-2021

	Ձեր 14.07.2021թ. N 01/8394-2021 գրությամբ ներկայացված «Հայաստանի Հանրապետությունում դաբաղ հիվանդության շճահետազոտության ռազմավարական ծրագիրը և միջոցառումների կատարման ժամանակացույցը հաստատելու մասին ՀՀ կառավարության որոշման նախագծի վերաբերյալ հայտնում ենք հետևյալը.
Վերը նշված նախագծով հաստատվող Հայաստանի Հանրապետությունում դաբաղ հիվանդության շճահետազոտության ռազմավարական ծրագրի (այսուհետ Ծրագիր) 40-րդ կետի համաձայն Ծրագիրն իրականացվում է յուրաքանչյուր տարի Պետական բյուջեի մասին ՀՀ օրենքով ծրագրի գծով սահմանվող միջոցների հաշվին՝ տվյալ տարվա բյուջետային ֆինանսավորման հայտով: Այս կապացությամբ՝ հաշվի առնելով, որ բյուջետային ֆինանսավորման հայտն իրավական առումով չի կարող հիմք հանդիսանալ ՀՀ պետական բյուջեով սահմանվող միջոցների համար, ուստի առաջարկում ենք Ծրագրի 40‑րդ կետից հանել ՝ տվյալ տարվա բյուջետային ֆինանսավորման հայտով բառերը: Միաժամանակ առաջարկում ենք վերը նշված կետով նախատեսված Ծրագրի ֆինանսավորման վերաբերյալ դրույթը նախատեսել առանձին բաժնով: 

	3. ՀՀ արդարադատության նախարարություն
	19.08.2021թ.

	
	N 01/27.1/25513-2021

	ԿԱՐԾԻՔ
«Հայաստանի Հանրապետությունում դաբաղ հիվանդության շճահետազոտության ռազմավարական ծրագիրը և միջոցառումների կատարման ժամանակացույցը հաստատելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետությունում դաբաղ հիվանդության շճահետազոտության ռազմավարական ծրագիրը և միջոցառումների կատարման ժամանակացույցը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարված «Անասնաբուժության մասին» օրենքի 6-րդ հոդվածի 2-րդ մասի 3-րդ կետին:
Այս առումով հարկ ենք համարում անդրադառնալ հետևյալ իրավական կարգավորումներին:
«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Իսկ անհատական և լոկալ իրավական ակտերը, համաձայն «Նորմատիվ իրավական ակտերի մասին» օրենքի 2-րդ հոդվածի՝ ընդունվում են նորմատիվ իրավական ակտի հիման վրա:
Տվյալ դեպքում, Նախագծի նախաբանի համաձայն, այն ընդունվում է  «Անասնաբուժության մասին» օրենքի 6-րդ հոդվածի 2-րդ մասի 3-րդ կետի  հիման վրա, ըստ որի՝ Կառավարությունը հաստատում է կենդանիների կարանտինային, հատուկ վտանգավոր, պարտադիր ծանուցման ենթակա վարակիչ ու լայն տարածում ունեցող ոչ վարակիչ հիվանդությունների կանխարգելման և վերացման ծրագրերը, մինչդեռ Նախագծում խոսք է գնում ոչ թե հիվանդության կանխարգելման և վերացման ծրագիր, այլ դաբաղ հիվանդության շճահետազոտության ռազմավարական ծրագիր և միջոցառումների կատարման ժամանակացույց հաստատելու մասին:
 Ելնելով վերոգրյալից՝ Նախագիծն անհրաժեշտ է խմբագրել՝ նկատի ունենալով ՀՀ Սահանադրության և «Նորմատիվ իրավական ակտերի մասին» օրենքի վերոնշյալ պահանջները:
2. 	Նախագծի վերնագիրն և Նախագծի 1-ին կետի 2-րդ ենթակետն անհրաժեշտ է համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը, որի համաձայն՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Նույն դիտողությունը վերաբերում է նաև Հավելվածի 2-ի վերնագրին:
3. Նախագծին կից հավելվածի 1-ի (այսուհետ՝ Հավելված) 1-ին կետն անհրաժեշտ է խմբագրել՝ կրկնաբանությունից խուսափելու նպատակով:
4. Հավելվածի 3-րդ կետում «ապահովելու կայուն անասնահամաճարակային իրավիճակ դաբաղ հիվանդության նկատմամբ» բառերն անհրաժեշտ է փոխարինել «դաբաղ հիվանդության նկատմամբ կայուն անասնահամաճարակային իրավիճակ ապահովելուն» բառերով:
5. Հավելվածի 25-րդ կետի համաձայն՝ նմուշառման բաղկացուցիչ երկու փուլերից՝ համայնքից և կենդանուց:
Այս առումով հարկ է նշել, որ Հավելվածի 25-րդ կետն անհրաժեշտ է խմբագրել՝ այն շարադրելով հստակ և որոշակի:
6. Հավելվածի 31-րդ կետում անհրաժեշտ է հստակեցնել «պատշաճ պահվում» ձևակերպումը, մասնավորապես՝ նշել, թե այն ինչ պայմաններ է իրենից ենթադրում:
7. Հավելվածի 34-րդ կետում անհրաժեշտ է նշել, թե ում կողմից և ինչ իրավական ակտով է սահմանվելու նմուշների հավաքագրման ձևաթղթի ձևը:
8. Հավելվածի 38-րդ կետում «մակարդակը» բառն անհրաժեշտ է փոխարինել «մակարդակի» բառով:
9. Հավելվածի 40-րդ կետում ենթակետերի համարակալումն անհրաժեշտ է շտկել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
10. Հավելվածով նախատեսվում է մեկ ինտեգրացված ակտիվ համաճարակաբանական հսկողության համակարգի ձևավորում, հետագա ռազմավարական ծրագրի, դաշտային անասնաբույժների և լաբորատոր աշխատակիցների համար ուղեցույցի մշակում և այլն:
Հետևաբար, հաշվի առնելով վերոգրյալը, Նախագծին կից Հավելված 2-ում պետք է լրացնել վերոնշյալ միջոցառումները՝ այն իրավական ակտերի ցանկը, որոնք պետք է ընդունվեն, դրանց իրականացման ժամկետները, պատասխանատու կատարողներն:
11.  Հավելվածի 45-րդ կետի համաձայն՝ մոնիթորինգի իրականացման նպատակով ստեղծված աշխատանքային խումբը պարբերաբար ծրագրի կատարման ընթացքի վերաբերյալ կիրականացնի ուսումնասիրություն և կներկայացնի հաշվետվություն:
Այս առումով հարկ է նշել, որ  Հավելվածի 45-րդ կետում անհրաժեշտ է հստակեցնել պարբերաբար եզրույթը, մասնավորապես՝ ամրագրել, թե ինչ հաճախականությամբ պետք է աշխատանքային խումբը ծրագրի կատարման ընթացքի վերաբերյալ իրականացնի ուսումնասիրություն և ներկայացնի հաշվետվություն:
Նույն դիտողությունը վերաբերում է նաև Հավելվածի 47-րդ կետի 2-րդ և 4-րդ  ենթակետերին:
12. Հավելվածի 46-րդ կետի 1-ին ենթակետում անհրաժեշտ է նշել, թե ինչ չափանիշներով է իրականացվելու գնահատումը, իսկ 3-րդ ենթակետում՝ ինչ ուղղիչ գործողություններ պետք է ձեռնարկվեն:
13. Հավելվածի 47-րդ կետի 1-ին ենթակետում անհրաժեշտ է հստակեցնել «անհրաժեշտության դեպքում» ձևակերպումը:
14. Հավելվածի 47-րդ կետի 2-րդ ենթակետում անհրաժեշտ է նշել, թե ինչ հաճախականությամբ պետք է իրականացվի շարունակաբար հսկումը, ինչպես նաև, թե ինչ սահմանված կարգի մասին է խոսքը, ում կողմից և ինչ իրավական ակտով է այն սահմանվում:
Միաժամանակ հարկ ենք համարում նշել, որ հսկում տերմինն անհրաժեշտ է վերանայել՝ նկատի ունենալով «Անասնաբուժության մասին» օրենքի կարգավորումները, մասնավորապես՝ դրանով Սննդամթերքի անվտանգության տեսչական մարմնին տրված են ոչ թե հսկողական, այլ վերահսկողական լիազորություններ:
15. Հավելվածի 47-րդ կետի 5-րդ ենթակետում անհրաժեշտ է հստակեցնել «որակյալ տվյալներ» ձևակերպումը:
16. Հավելված 2-ում «Պատասխանատու» բառից հետո անհրաժեշտ է լրացնել «կատարողները» բառը:
17. Հավելված 2-ով սահմանվող աղյուսակի 1-ին և 2-րդ կետերում «անասնաբույժ» բառից, 4-րդ և 5-րդ կետերում «ՀԱԲԼԾԿ» հապավումից և 6-րդ կետում «ՊՈԱԿ» հապավումից հետո անհրաժեշտ է լրացնել «(համաձայնությամբ)» բառը՝ նկատի ունենալով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 121-րդ կետի դրույթները, որոնց համաձայն՝ Վարչապետն անձամբ կամ վարչապետի աշխատակազմի ղեկավարի միջոցով հանձնարարականներ է տալիս Կառավարության անդամներին և պետական կառավարման համակարգի մարմինների ղեկավարներին:
	





Չի ընդունվել։
Քանի որ դաբաղ հիվանդությունը հանդիսանում է հատուկ վտանգավոր, կարանտինային և  պարտադիր ծանուցման ենթակա վարակիչ՝ խիստ հպավարակային հիվանդություն  և  ընգրկված է ՀՀ կառավարության 2006 թվականի օգոստոսի 3-ի «Կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը հաստատելու մասին»  N 1081-Ն որոշման  հավելվածների  ցանկում, ուստի նախագծի էությունը դաբաղ հիվանդության կանխարգելումն ու վերացումն է՝ պատվաստումների արդյունավետության և պատվաստված կենդանիների մոտ ձևավորված վարակամերժության լարվածության բացահայտման, շճաբանական հետազոտությունների վրա հիմնված հիվանդության հնարավոր ներթափանցման ռիսկերի գնահատման, ինչպես նաև թիրախային համայնքներում դաբաղ հիվանդության վիրուսի շրջանառությունը հայտնաբերելու կամ բացառելու միջոցով։

	4. ՀՀ վարչապետի աշխատակազմ
	14.10.2021թ.

	
	N 02/08.2/35585-2021

	ԵԶՐԱԿԱՑՈՒԹՅՈՒՆ
«Հայաստանի Հանրապետությունում դաբաղ հիվանդության շճահետազոտության ռազմավարական ծրագիրը, դրանից բխող միջոցառումների կատարման ժամանակացույցը, նմուշների հավաքագրման տվյալների և լաբորատոր փորձաքննության արդյունքերի ձևերը հաստատելու մասին» ՀՀ կառավարության որոշման նախագծի վերաբերյալ
Նախագծի վերաբերյալ հայտնում ենք հետևյալ նկատառումները.
1. Նախագծով հաստատվող Հայաստանի Հանրապետությունում դաբաղ հիվանդության շճահետազոտության ռազմավարական ծրագիրը կառուցվածքային  և բովանդակային առումներով չի համապատասխանում ռազմավարական փաստաթղթերի կազմման ընդունված պահանջներին և նպատակաուղղված է, ՀՀ պետական բյուջեով նախատեսված գումարների շրջանակներում, հանրապետության տարածքում դաբաղ հիվանդության նկատմամբ կայուն անասնահամաճարակային իրավիճակի ապահովմանը: 
Այս կապակցությամբ առաջարկվում է ներկայացված ռազմավարական ծրագիրը վերախմբագրել ծրագրի՝ հանելով ռազմավարական բառն իր համապատասխան հոլովաձևերով: 
2. Ներկայացված չեն համապատասխան ցուցանիշներ (հաշվարկներ) ծրագրի իրականացման ֆինանսական գնահատականի, ինչպես նաև ՀՀ պետական բյուջեում այդ մասով համապատասխան միջոցների նախատեսման վերաբերյալ: 
3. Հիմք ընդունելով ՀՀ վարչապետի 19.08.2021 թվականի թիվ № 02/08.3/28440-2021  հանձնարարականը՝ անհրաժեշտ է  նախագծի հիմնավորումը խմբագրել ներառելով առանձին պարբերություն՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ:

